
Bismillahir Rahmanir Rahim

Alhamdulillahi Rabbil ‘Alamin Wassalatu Wassalamu ‘Ala-Asyarafil Mursalin
Saidina Muhammadin Wa’ala Alihi Wasahbihi Ajma’in

Assalamualaikum Warahmatullahi Wabarakatuh

Yang Mulia,
Dr Muhammad Hadi bin Muhammad Melayong
Pengarah Penerangan Selaku Pengerusi Maijlis

Yang Amat Mulia,
Pengiran Seri Wijaya Pengiran Haji Ahmad bin Pengiran Haji Mohd Yusof,
Penolong Kanan Yang Di-Pertua Adat Istiadat Negara

Yang Berhormat,

Pehin Jawatan Dalam Seri Maharaja Dato Seri Utama Dr Haji Awang Mohd
Jamil Al-Sufri bin Begawan Pehin Udana Khatib Dato Seri Paduka Haji Awang
Umar,

Pengetua Pusat Sejarah.

Yang Mulia,

Awang Haji Ismail bin Pehin Orang Kaya Pekerma Setia Dato Paduka Haji
Hashim,

Timbalan Setiausaha Tetap Kementerian Kebudayaan, Belia dan Sukan

Yang Mulia,

Pegawai-Pegawai Daerah

Pengarah-Pengarah

Pegawai-Pegawai Kanan

Penghulu Penghulu, Ketua Ketua Kampong

Ahli Ahli Perundingan Mukim dan Kampong

Para Hadirin dan Hadirat yang dihormati sekalian



Alhamdulillah, kita bersyukur ke hadrat Allah Subhanahu Wata’ala
kerana dengan limpah rahmat dan izinNya juga kita dapat sama-
sama hadir di Majlis Kempen Mengibar Bendera 2011 Sempena
Perayaan Ulang Tahun Hari Kebangsaan Negara Brunei Darussalam
yang Ke-27 yang di anjurkan oleh Jabatan Penerangan, Jabatan
Perdana Menteri pada pagi ini.

Saya sukacita mengucapkan tahniah dan penghargaan kepada
Jabatan Penerangan, Jabatan Perdana Menteri kerana telah
mengambil inisiatif pada mengungkayahkan satu acara yang amat
berkebajikan dan signifikan dalam memantap dan meningkatkan
semangat kenegaraan dalam kalangan masyarakat kita di negara
ini. Sudah pasti kempen ini sama ada secara langsung maupun
secara tidak langsung akan merangsang dan membangkitkan
semangat masyarakat setempat, rakyat dan penduduk untuk ikut
serta dalam menzahirkan rasa cinta kepada Negara dan bangsa.

Semua Negara di dunia ini memiliki bendera rasmi mereka yang
tersendiri. Tidak terkecuali dengan Negara kita Brunei Darussalam.
Bendera adalah lambang kepada kewujudan dan kedaulatan
sebuah Negara. Bendera adalah juga lambang indentiti atau
pengenalan sesebuah Negara dan sesuatu bangsa. Begitu juga
bendera adalah lambang kesepakatan dan perpaduan sesuatu
bangsa yang mempunyai kemuliaan, keagungan dan martabatnya
yang tersendiri yang perlu mendapat pengiktirafan dan
penghormatan oleh bangsa bangsa dan Negara Negara yang lain di
dunia.



Adalah sangat mendukacitakan apabila sebilangan masyarakat,
rakyat dan penduduk serta generasi muda mempertikaikan akan
pentingnya peranan bendera kebangsaan didalam kehidupan
berbangsa dan bernegara. Malah sesetengah pihak melihat
bendera Negara tidak melebihi daripada secerik kain yang
berwarna kuning, hitam dan putih yang hanya akan berkibar
apabila ditiup angin yang tidak mempunyai apa apa makna dalam
kontek bernegara. Mereka tidak menghiraukan untuk mengibarkan
bendera dihari hari kebesaran Negara seperti yang diarahkan oleh
kerajaan.

Malah ada terdapat sesetengah pihak mengabaikan dan tidak
mengambil endah akan perlunya menjaga kemuliaan,
kesempurnaan dan keselamatan bendera kebangsaan dengan
membiarkannya berkibar sepanjang tahun sehingga rosak dan
robek dalam keadaan yang memalukan di kawasan kawasan
pembinaan dan perusahaan, perimis perimis perniagaan dan
pejabat dan rumah rumah persendirian.

Adalah menjadi tanggung jawab semua pihak samada
perseorangan, agensi agensi kerajaan, badan badan bukan
kerajaan, mahupun pihak swasta dan badan badan perniagaan
untuk menjaga keselamatan, kesempurnaan dan kemuliaan
bendera kebangsaan Negara Brunei Darussalam.



Perlu kita ketahui didalam tamadun dan pembangunan manusia
sejak sebelum kedatangan Islam dan sesudah kedatangan Islam,
bendera berserta dengan panji panji di dalamnya memainkan
peranan yang penting sebagai lambang keagungan, pengenalan
dan kesepakatan. Bendera dan panji panji memberikan pengaruh
yang mendalam kedalam jiwa sesorang dan sesuatu bangsa.

Sewaktu zaman kedatangan Islam, bendera diberikan kedudukan
atau posisi yang sangat tinggi dan memainkan peranan yang
sangat penting. Didalam Islam bendera adalah lambang
kebenaran, lambang jihad dan lambang tauhid. Bendera juga
merupakan lambang kemuliaan dan keagungan.

Memandangkan kepada mulianya kedudukan bendera, Baginda
Salallahu ‘Alihi Wassalam pernah menyerahkan bendera kepada
para sahabat yang gagah berani seperti Ali bin Abi Talib, Mush’ab
bin Umair dan Jafar ath-Thiyaar. Didalam peperangan, mereka
menjaga bendera dengan penjagaan yang sangat sempurna dan
sentiasa mempertahankannya dengan sepenuh jiwa dan hati.

Para sahabat rela terbunuh untuk memelihara dan
mempertahankan bendera untuk kekal berkibar setiap masa yang
semata mata dilakukan kerana penghormatan dan pengagungan
mereka terhadap bendera dan paniji panji Islam.



Hadrin dan hadirat yang dihormati sekalian.

Bagi kita di Negara Brunei Darussalam, bendera kebangsaan yang
mempunyai panji panji di dalamnya dan tertulis perkatan “Adda
imunal muhsinuna bilhuda”- Sentiasa Membuat Kebajikan Dengan
Petunjuk Allah- adalah merupakan bendera kebangsaan yang
sangat sempurna dan mulia yang perlu di sanjung, hormati dan
dijadikan kemegahan setiap rakyat dan penduduk di Negara ini.

Bendera kebangsaan merupakan lambang kedaulatan Raja,
pengenalan bangsa, perpaduan dan kesepakatan, keagungan dan
kemuliaan bangsa Brunei serta penduduk yang bernaung
dibawahnya. lanya juga melambangkan keagungan syiar Islam di
Negara Brunei Darussalam dalamana kita sentiasa untuk
melakukan kebajikan dan mengharapkan petunjuk Allah dalam
bernegara.

Kerajaan Kebawah Duli Yang Maha Mulia Paduka Seri Baginda
Sultan dan Yang DiPertuan Negara Brunei Darussalam meletakkan
dan memberikan penghormatan yang tinggi kepada bendera
kebangsaan dalamana penggunaan dan pengibaran bendera
kebangsaan oleh rakyat dan penduduk hanya dilakukan pada hari
hari kebesaaran Negara yang telah ditetapkan dan di umumkan
secara rasmi oleh kerajaan bagi timpoh yang tertentu. Dalam
ertikata yang lain penggunaan dan pengibaran bendera tidak
semudah-mudahnya dilakukan dan tidak dilakukan secara
“semberana”.



Terdapat juga beberapa peruntukan undang undang vyang
mengawal Penggunaan bendera dan panji panji yang antaranya di
bawah section 6 Akta Ketenteraman Awam (Public Order Act) dan
section 16 Akta Tanda Tanda peniagaan.

Penglibatan Rakyat dan penduduk untuk mengibarkan bendera
pada hari hari kebesaran Negara seperti Hari Keputeraan Kebawah
Duli Yang Maha Mulia dan Yang DiPertuan Negara Brunei
Darussalam dan Hari Kebangsaan Negara Brunei Darussalam
mencerminkan kesepakatan dan perpaduan rakyat dan penduduk
disemua peringkat akan kebersamaan kita pada menanai
kedaulatan raja dan mendukong kemerdekaan bangsa dan Negara
dan pada menegakkan syiar Islam.

Seharusnya tidak berlaku keengganan penyertaan oleh mana mana
pihak untuk menaikan dan mengibarkan bendera kebangsaan
apabila diarahkan berbuat sedemikan. Malahan ianya adalah
merupakan waktu yang ditunggu tungu oleh setiap rakyat dan
penduduk pada menyatakan kebersamaan ,patriotism, ketaat-
setiaan dan kecintaan mereka kepada Raja, Negara, bangsa dan
ugama.

Tanpa nilai nilai perpaduan, kesepakatan, cintakan Raja dan
Negara dan menyanjong tinggi syiar Islam didalam kehidupan
berbangsa dan bernegara ianya adalah diibaratkan sebagai “jasad
tanpa roh” yang akan menjalani perjalanan hidup berbangsa dan
bernegara tanpa mempunyai matlamat dan tujuan yang hakiki.



Sikap bernegara sedemikian akan menjadikan kita tidak
mempunyai perisai kebal dan kekuatan dalaman dan jati diri yang
jitu sebagai satu bangsa yang merdeka dan bedaulat yang
menyebabkan kita mudah rapuh dan goyah oleh hambatan dan
cabaran zaman dan anasir anasir yang coba memporak
perandakan dan meruntuhkan perpaduan dan ketulenan bangsa
Brunei yang merdeka dan berdaulat.

Hadrin dan hadirat yang dihormati sekalian.

Kini kita sudah di ambang Sambutan Hari Kebangsaan yang ke-27
yang Insya-Allah seperti lazimnya kita akan menyaksikan bendera
Negara berkibar dengan megahnya di rumah-rumah persendirian,
premis-premis bangunan dan kenderaan. Namun masih terdapat
keterlibatan masyarakat belum sampai pada tahap vyang
memuaskan terutama di rumah-rumah persendirian samada di
Bandar ataupun kampung-kampung.

Sebagai satu bangsa yang merdeka dan bersatu padu kita perlu
menzahirkan secara lahiriah semangat patriotism dan jiwa besar
kita sebagai rakyat dan warga Brunei Darussalam yang merdeka
dengan penyertaan kita mengibarkan bendera kebangsaan
disepanjang waktu yang di tetapkan. Ini juga akan menjadikan
sambutan Hari Kebangsaan yang disambut setahun sekali itu
dizahirkan melalui kemeriahan dan suasana kibaran bendera
Negara oleh setiap rakyat dan penduduk di Negara Brunei
Darussalam.



Sebelum saya mengakhiri ucapan ini, saya ingin menyeru orang
ramai supaya sama-sama memulakan momentum mengibarkan
bendera negara sebagai tanda bangganya kita terhadap bendera
negara yang menjadi lambang kedaulatan dan maruah bangsa dan
negara yang tercinta.

Kita mantapkan rasa kemegahan dan kebanggaan kita dan sikap
memuliakan terhadap bendera negara sehingga kita merasakan
bulan Februari dan bulan Julai setiap tahun sebagai bulan-bulan
yang ditunggu-tunggu oleh setiap rakyat negara ini atas
keghairahan untuk menunjukkan semangat bernegara dan
cintakan kepada Raja, bangsa dan ugama yang ikhlas dan jitu.

Sekian.
Wabillahit Taufig Walhidayah
Wassalamu ‘Alaikum Warahmattullahi Wabarakatuh.



